ԱՄՓՈՓԱԹԵՐԹ

«Գույքահարկի մասին» Հայաստանի Հանրապետության օրենքում լրացումներ կատարելու մասին» և «Հողի հարկի մասին» Հայաստանի Հանրապետության օրենքում  լրացումներ կատարելու մասին» ՀՀ օրենքների նախագծերի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն

16.03.2011թ. N1/6.2-4/2493-11
	Օրեն​ք​նե​րի նա​խա​գծերի լրամշակված տարբերակների վերաբերյալ սկզբունքային դի​տո​ղու​թյուններ եւ առա​ջար​կություններ չու​նենք:  
Միաժամանակ առաջարկում ենք վերոնշյալ նախագծերի 1-ին հոդվածի 1-ին մասում «ծի​սա​կան պարագաների արտադրությամբ եւ իրացմամբ զբաղվող կառույցների» բառերը փո​խա​րի​նել «ծիսական պարագաների արտադրության եւ իրացման համար օգտա​գործ​վող կա​ռույց​նե​րի» բառերով:
	Ընդունվել է 
	Նախագծերում կատարվել են համապատասխան փոփոխություններ:

	ՀՀ քաղաքաշինության նախարարություն

16.03.2011թ. N 01/11.2/970-11
	ՀՀ օրենքների նախագծերի վերաբերյալ սկզբունքային առարկություններ չկան: 

Միևնույն ժամանակ, ՀՀ քաղաքաշինության նախարարի և ՀՀ կառավարությանն առընթեր անշարժ գույքի կադաստրի պետական կոմիտեի նախագահի 1998 թվականի մայիսի 26-ի N 108-Կ համատեղ հրամանի (այսուհետև` համատեղ հրաման) առնչությամբ հայտնում եմ, որ նշված գերատեսչական ակտով ամրագրված օբյեկտների` ըստ գործառնական նշանակության դասակարգումը, կրելով տեխնիկական բնույթ, չի պարունակում հղումներ դրանց պատկանելիության վերաբերյալ: Բացի այդ, խնդրո առարկա օրենքների նախագծերով թվարկված շենքերն ու շինություններն ունեն տարբեր գործառնական նշանակություն (հասարակական, արտադրական և այլն), այնինչ հարկային արտոնությունները նախատեսվում է տրամադրել ոչ թե վերջիններիս գործառնական նշանակության, այլ Հայ Առաքելական Սուրբ Եկեղեցուն պատկանելիության հայտանիշով:

 Ելնելով վերոգրյալ նկատառումներից, նպատակահարմար չեմ համարում օրենքների նախագծերի համատեքստում համատեղ հրամանում փոփոխություններ կատարելը:
	
	

	ՀՀ կառավարությանն առընթեր անշարժ գույքի կադաստրի պետական կոմիտե

16.03.2011թ. N ԱՄ/9/1043-11
	1. ա) «Գույքահարկի մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի 1-ին հոդվածի 2-րդ կետը հանել, քանի որ կետում հնարավոր չէ անվանական թվարկել եկեղեցու սեփականությունը համարվող բոլոր շենքերն ու շինությունները, իսկ դրանք ամբողջությամբ չներկայացնելը թյուրըմբռնման տեղիք կտա: 

    բ) Նախագծի 3-րդ կետից հանել «սույն մասի 3-րդ կետում նշված» բառերը:
	Չի ընդունվել

Չի ընդունվել
	Նախագծում թվարկված է Հայաստանյայց Առաքելական Սուրբ Եկեղեցու (Մայր Աթոռ Սուրբ Էջմիածնի) սեփականությունը համարվող շենքերի և շինությունների ընդհանուր նկարագիրը, այլ ոչ թե բոլոր շենքերի և շինությունների առանձին տեսակները:

	
	2. «Հողի հարկի մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի 1-ին հոդվածի 1-ին կետը շարադրել հետևյալ խմբագրությամբ.

«1) ա) «ա» կետի «տրված հողերի,» բառերից հետո լրացնել «Հայաստանյայց Առաքելական Սուրբ Եկեղեցուն (Մայր Աթոռ Սուրբ Էջմիածնին) սեփականության և անհատույց մշտական օգտագործման իրավունքով պատկանող շենքերի ու շինությունների զբաղեցրած և դրանց սպասարկման համար համար անհրաժեշտ հողամասերը, ինչպես նաև Հայաստանի Հանրապետության օրենսդրությամբ սահմանված կարգով հողամասից կամովին հրաժարվելու դեպքում` համայնքային կամ պետական սեփականություն ճանաչված հողամասերի սեփականատեր հանդիսացած ֆիզիկական անձինք` այդ հողամասերի համար» բառերը.
բ)  օրենքի նախագծի 1-ին հոդվածի 2-րդ կետում «իրեն սեփականության» բառերից հետո լրացնել «և անհատույց մշտական օգտագործման» բառերը, «իրավունքով պատկանող`» բառերից հետո «սույն կետի «ա» ենթակետով սահմանված» բառերը հանել:
	Ընդունվել է մասամբ

Ընդունվել է մասամբ
	Նախագծի 1-ին հոդվածի 1-ին կետում «սեփականության իրավունքով» բառերը փոխարինվել են «սեփականության և անհատույց մշտական օգտագործման իրավունքով» բառերով

Նախագծի 1-ին հոդվածի 2-րդ կետում «իրեն սեփականության» բառերից հետո լրացվել են «և անհատույց մշտական օգտագործման» բառերը:

	ՀՀ ԿԱ պետական եկամուտների կոմիտե
11.02.2011թ. 
N 01/3-1/732-11
	Հայաստանյայց Առաքելական Սուրբ Եկեղեցուն սեփականության իրավունքով պատկանող կրոնական, պաշտամունքային շենքերի ու շինությունների գույքահարկի, դրանց զբաղեցրած, սպասարկման և օգտագործման համար անհրաժեշտ հողամասերի համար հողի հարկի, ինչպես նաև այդ գումարները օրենսդրությամբ սահմանված ժամկետներում չվճարելու համար հաշվարկված՝ հարկային օրենսդրությամբ սահմանված տույժերի և տուգանքների գումարների վճարումից ազատելու արտոնության կիրառման համար նախագծերով հիմք է ընդունվում 2011 թվականի հունվարի 1-ը (այդ օրվա դրությամբ առկա պարտավորությունները): Նկատի ունենալով նախագծերի ընդունվելու և ուժի մեջ մտնելու ժամկետները, կարծում եմ կարգավորման ենթակա խնդիր է հանդիսանալու նաև 2011թ. հունվարի 1-ից հետո մինչև նախագծերի ուժի մեջ մտնելը գույքահարկի և հողի հարկի պարտավորությունների հարցը: 
Այդ առումով առաջարկում եմ քննարկել երկու նախագծերի 2-րդ հոդվածները «Սույն օրենքի 1-ին հոդվածի 2-րդ կետով սահմանվող արտոնությունը տարածվում է նաև 2011 թվականի հունվարի 1-ից մինչև մինչև սույն օրենքն ուժի մտնելը ծագած հարաբերությունների վրա:» նախադասություններով լրացնելու հարցը:
	Ընդունվել է
	«Գույքահարկի մասին» Հայաստանի Հանրապետության օրենքում լրացումներ կատարելու մասին» և «Հողի հարկի մասին» Հայաստանի Հանրապետության օրենքում  լրացումներ կատարելու մասին» ՀՀ օրենքների նախագծերի 2-րդ հոդվածներում կատարվել են համապատասխան լրացումներ:

	ՀՀ ԿԱ պետական եկամուտների կոմիտե
04.04.2011թ.

N 01/3-1/1933-11

	«Գույքահարկի մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի 1-ին հոդվածի 1-ին և 2-րդ մասերով նախատեսվող լրացումները կատարելու դեպքում ստացվում է, որ գույքահարկից ազատվում են` կրոնական կազմակերպություններին սեփականության իրավունքով պատկանող՝ մինչև 1991 թվականը կառուցված (Հայաստանյայց Առաքելական Սուրբ Եկեղեցուն սեփականության իրավունքով պատկանող շենքերն ու շինությունները` անկախ կառուցման տարեթվից) Հայաստանի Հանրապետության օրենսդրությամբ սահմանված դասակարգմանը համապատասխան՝ կրոնական, պաշտամունքային շենքերն ու շինությունները: 

Իսկ նախագծով նախատեսվում է, որ օրենքի իմաստով` Հայաստանյայց Առաքելական Սուրբ Եկեղեցուն սեփականության իրավունքով պատկանող շենքեր ու շինություներ են համարվում` հուշարձանի կարգավիճակ չունեցող եկեղեցիները, հոգևոր֊մշակութային, կրթադաստիարակչական, եկեղեցական և ծիսական պարագաների արտադրության և իրացման համար օգտագործվող կառույցները:

Այս առումով առկա է որոշ անհստակություն: Մի պարբերությունում նշվում է որ արտոնությունը վերաբերում է կրոնական, պաշտամունքային շենքերին ու շինություններին, մյուս պարբերությունում նշվում է, որ օրենքի իմաստով շենքեր ու շինություներ են համարվում հուշարձանի կարգավիճակ չունեցող եկեղեցիները, հոգևոր֊մշակութային, կրթադաստիարակչական, եկեղեցական և ծիսական պարագաների արտադրության և իրացման համար օգտագործվող կառույցները:

Միաժամանակ, 1-ին հոդվածի 3-րդ մասով կատարվող լրացմամբ սահմանված է, որ Հայաստանյայց Առաքելական Սուրբ Եկեղեցին ազատվում է նաև իրեն սեփականության իրավունքով պատկանող` սույն մասի 3-րդ կետում նշված շենքերի և շինությունների համար 2011 թվականի հունվարի 1-ի դրությամբ հաշվարկված գույքահարկի, ինչպես նաև այդ գումարները օրենսդրությամբ սահմանված ժամկետներում չվճարելու համար հաշվարկված՝ հարկային օրենսդրությամբ սահմանված տույժերի և տուգանքների գումարների վճարումից:

Ստացվում է, որ Հայաստանյայց Առաքելական Սուրբ Եկեղեցուն (Մայր Աթոռ Սուրբ էջմիածնին) պատկանող հուշարձանի կարգավիճակ չունեցող եկեղեցիները, հոգևոր֊մշակութային, կրթադաստիարակչական, եկեղեցական և ծիսական պարագաների արտադրության և իրացման համար օգտագործվող կառույցները (ոչ թե կրոնական, պաշտամունքային շենքերն ու շինությունները) 2011 թվականի հունվարի 1-ից հետո ընկած ժամանակահատվածում չեն ազատվում գույքահարկից: 

Հաշվի առնելով վերոհիշյալը առաջարկում եմ նախագծի 1-ին հոդվածի 2-րդ մասը շարադրել հետևյալ խմբագրությամբ

«Գույքահարկից ազատվում են նաև Հայաստանյայց Առաքելական Սուրբ Եկեղեցուն (Մայր Աթոռ Սուրբ էջմիածնին) սեփականության իրավունքով պատկանող հուշարձանի կարգավիճակ չունեցող եկեղեցիները, հոգևոր֊մշակութային, կրթադաստիարակչական, եկեղեցական և ծիսական պարագաների արտադրության և իրացման համար օգտագործվող շենքերն ու շինություները:»:
	Ընդունվել է
	«Գույքահարկի մասին» Հայաստանի Հանրապետության օրենքում լրացումներ կատարելու մասին» 1-ին հոդվածում կատարվել է համապատասխան փոփոխություն:

	ՀՀ արդարադատության նախարորություն

29.04.2011թ.

N 2543-11

	«Գույքահարկի մասին» Հայաստանի Հանրապետության օրենքում լրացումներ կատարելու մասին» և «Հողի հարկի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների նախագծերի  առնչությամբ գտնում ենք, որ նախագծերով նախատեսվող լրացումները հակասում են ՀՀ Սահմանադրությամբ, ՀՀ քաղաքացիական օրենսգրքով, «Խղճի ազատության և կրոնական կազմակերպությունների մասին» ՀՀ օրենքով ամրագրված կրոնական կազմակերպությունների իրավահավասարության սկզբունքին: 

Հարկ է նշել նաև, որ 2010 թվականի դեկտեմբերին Ստրասբուրգում կայացած Վենետիկյան հանձնաժողովի 85-րդ լիագումար նիստում քննարկվել են «Խղճի ազատության և կրոնական կազմակերպությունների մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի, ինչպես նաև «Հայաստանի Հանրապետության և Հայաստանյայց առաքելական սուրբ եկեղեցու հարաբերությունների մասին» ՀՀ օրենքի դրույթները: Հանձնաժողովի եզրակացության համաձայն կրոնական կազմակերպությունների խտրականությունը կարող է արտահայտվել տնտեսական արտոնություններ տրամադրելու ձևով կամ արտոնյալ կարգավիճակ սահմանելու միջոցով:

 Ելնելով վերոհիշյալից գտնում ենք, որ ներկայացված նախագծերի քննարկման ժամանակ պետք է հաշվի առնվեն ՀՀ օրենսդրությամբ ամրագրված կրոնական կազմակերպությունների իրավահավասարության սկզբունքը և Վենետիկյան հանձնաժողովի եզրակացության դրույթները:
	
	

	ՀՀ մշակույթի նախարարություն

17.05.2011թ. 
N 01/5/2015-11
	«Հողի հարկի մասին» Հայաստանի Հանրապետության օրենքում  լրացումներ կատարելու մասին» ՀՀ օրենքի նախագծի (այսուհետ` Օրենքի նախագիծ) 1-ին հոդվածի 1-ին կետը խմբագրման կարիք ունի, մասնավորապես` նախագծում խոսք պետք է գնա միայն պաշտամունքային շենքերի ու շինությունների, Հայաստանյայց Առաքելական Սուրբ Եկեղեցուն (Մայր Աթոռ Սուրբ էջմիածնին) պատկանող հուշարձանի կարգավիճակ չունեցող եկեղեցիների, հոգևոր֊մշակութային, կրթադաստիարակչական, եկեղեցական և ծիսական պարագաների արտադրության և իրացման համար օգտագործվող կառույցների զբաղեցրած, ինչպես նաև դրանց սպասարկման և պահպանության համար նախատեսված անհրաժեշտ հողերի մասին, քանի որ «Հողի հարկի մասին» Հայաստանի Հանրապետության օրենքի 6-րդ հոդվածի համաձայն` «Հարկման ենթակա մակերեuների մեջ մտնում են` շենքերով և շինություններով զբաղեցված հողերը, դրանց պահպանության համար անհրաժեշտ տարածքները, ինչպեu նաև oբյեկտների uանիտարապահպան, տեխնիկական և մյուu գոտիները»
	Ընդունվել է 
	Նախագծի 1-ին հոդվածի 1-ին կետը խմբագրվել է:

	
	Օրենքի նախագծի 1-ին հոդվածի 2-րդ կետով նախատեսված ա.2.) ենթակետի`

1) 1-ին նախադասությունում «2007» թիվն անհրաժեշտ է փոխարինել «2011» թվով, քանի որ Օրենքի նախագծի 2-րդ հոդվածի 2-րդ մասով օրենքի կիրառման մասով հետադարձ ուժ է տրվում 2011 թվականի հունվարի 1-ից մինչև օրենքն ուժի մտնելը ծագած հարաբերությունների ժամանակահատվածի համար. 
2) 2-րդ նախադասությունից անհարժեշտ է հանել «հարկային» բառը, քանի որ այն կրկնվում է.
	Ընդունվել է մասամբ

Ընդունվել է
	Նախագծի 2-րդ հոդվածում կատարվել է փոփոխություն, համաձայն որի` 2011 թվականի հունվարի 1-ից մինչև օրենքն ուժի մտնելը ծագած հարաբերությունների ժամանակահատվածի համար հետադարձ ուժ է տրվում միմիայն 1-ին հոդվածի 2-րդ կետով նախատեսված ա.1 ենթակետով սահմանվող արտոնության վրա
«հարկային» բառը հանվել է

	
	Օրենքի նախագծի 2-րդ հոդվածի 2-րդ մասից անհարաժեշտ է հանել «մինչև» բառը, քանի որ այն կրկնվում է.
	Ընդունվել է
	«մինչև» բառը հանվել է


